
poenika kelandoerin pantoen. Oelamē sanē betjik keoeboeh
toer betjik rasanipoene, inggih poenika oelam gerami, oelam
tamberă, oelam kaloes ring oelame sane lian lianan.
Jening djanmane ngadjengang sekoel kēwanten, tan wenten
pisan ngadjengang oelani miwah daging, sinah raganē kira-
ngau kereng. Makeh alit-alite ring doesoen-doesoen pedewē-
kanipoene lemet, toer kegeringan, seantoekan jening medaar
tan wenten pati wehină oelam.
Antoek kemakehan sekoel poenikä, basang anake alit dados
berengkis toer makēh tjatjingipoenē wiadin kerawitannē, ngan-
tos limă batisipoenē geles-geles pisan, awakipoenē ngėridių.
Doning asapoenikă sesidă-sidajan antoek, patoet pisan djan-
manē ngadjengang oelam wiadin daging,  poenapi malih taloeh,
mangdă pedewekanipoen dados kereng toer mokoh.


21. POENJAN KAJOE
Didesa-desă moeah dialas alase lioe adă poenjan kajoe anē
meboeali. Boeah apă ane demenin tjai pesan? Poenjan ka-
joene meakah, mepoenjä, metjarang, mererēntjēk, medon, me-
boengă teken meboeah. Adă poenjă-poenjaan anē
në poenjannē
enboek, minakadinne: penjan bioe, gedang, dapdap moeah
dagdag. Ada masih poenjan kajoe anë kajoennē katos, kajoenē
ento anggonă sakă, boengan oemah, papan, woeah seperaboting
oemah, koersi, mēdjă, balē randjang, lemari moeah anē, lēn-
lēnan.
Tegarang sambat, kajoe apă anē paling melahă anggon
medja, koersi, lemari moeah bangkoe!? Ketoengau tekēn
koelkoele ento gaēnă adji kajoe apă? Mekedjang menoesanē
taoe teken goenan kajoenē. Adă ane demen pesan naar boeah
nangkă, boeloeau, manggis, Ijeroring, doerēn, wani, sentoel,
oetoe, salak teken anē lēn-lēnan; nanging lioenan anakē ma-
joes pesan memoelă soroh totonan, kerană senggoehă mekelo
pesan mantjan moepoeang boeahnē.

